
* ئاشنایەتیت لەگەڵ پاسكیل سواری چۆن دروست بوو؟
- لای هەموو كەس ئاش������كرایە هەر مرۆڤێك ئاش������نایەتی لەگەڵ یاریەیەك 
پەیدا دەكات، منیش ئاش������نای پاسكیل س������واری بووم، ئەو یارییەیش زۆر 
سەرنجی ڕاكێشام، باوكیش������م زۆریارمەتی دام تاكو ببمە یاریزانی پاسكیل 

سواری.
* بەگشتی ئاستی یاری پاسكیل سواری چۆن دەبینی لەكوردستان؟

- بواری وەرزش بەتایبەتی پاسكیل سواری پێویستی بەیارمەتی ماددی و 
مەعنەوی هەیە، بەڵام بەمش������ێوەیە نییە كە لەكوردستان گرنگی پێدرابێت. 

دەبێت پاسكیل سواری بودجەیەكی تایبەت بەخۆی هەبێت.
* بەبۆچوونی تۆ وەكو ڕاهێنەرێك چی بكرێت باشە بۆ بەرەوپێشبردنی ئەم 

یارییە لەكوردستان؟
- دەبێت وەزارەتی ڕۆش������نبیری و لاوان پلانی بودجە بۆیانەكان دابین بكات 

بۆئەوەی یانەكانیش پەرە بەم یارییە بدەن.
* تۆ ڕاهێنەری هەڵبژاردەی كوردس������تانی كەچی هیچ كات گوێبیس������تی 

ئەوە نابین هەڵبژاردەی كوردستان چالاكی هەبێت؟
- هۆیەكەی دەگەڕێنمەوە بۆلیژنەی ئۆڵۆمپی كوردس������تان تاكو ئێس������تاش 
پرۆگرامێكی ناوخۆی نییە بەهۆی ئ������ەوەی لەپەرلەمان جێبەجێ نەكراوە، 
ئەوكات كە جێبەجێ بكرێت ئێمەش داوا لەیەكێتی ناوەندی پاسكیل سواری 
كوردستان دەكەین هەڵبژاردەی كوردستان دابمەزرێت یەكێتی پاسكیل سواریش 

داوا لەلیژنەی ئۆڵۆمپی بكات بۆئەوەی چالاكیەكانمان ئەنجام بدەین.
* ئێ������وە هەر بەناو ڕاهێن������ەری هەڵبژاردەی كوردس������تانن یاخود یاریزانتان 

دەستنیشان كردووە؟
- وەك������و ڕاهێنەری هەڵبژاردەی كوردس������تان هەم������وو كات دەتوانم لەگەڵ 
یاریزانانی كوردس������تان هەڵبژاردەی كوردستان پێك بهێنین، بەڵام ئەوكاتەی 

لیژنەی ئۆڵۆمپی كوردستان بودجەمان بۆدابین بكات.
* زۆركات دەتبینین كاری ناوبژیوانی یاری پاسكیل دەكەی بۆچی؟

- ماوەیەكی زۆرە وەكو یاریزان و ڕاهێنەر و ناوبژیوان خزمەتی یاری پاسكیل 
سواری دەكەم لە عێراق و كوردستان، حەزدەكەم خزمەتی ئەو یارییە بكەم.

* بیستومانە ماوەی چوارساڵە بەخۆبەخش لەگەڵ یانەی قەڵای توركمانی 
كاردەكەی؟

- یان������ەی قەڵا خزمەت������ی زۆری یارییە تاك������ەكان دەكات گرنگی تایبەت 
بەیارییەكان دەدات. بۆیە ئەم یانەیەش سەرنجی منی بۆلای خۆی ڕاكێشا، 
ئەوەی لەتواناش������م بێت توانیومە لەب������واری وەرزش خزمەتی یانەكە بكەم، 
كێش������ەش نییە بێ بەرامبەر كاردەكەم لەم یانەیە هۆكارەكەشی بۆئەوەیە كە 

سەرۆكی یانە و دەستەی كارگێڕی خۆشەویستن لەلام.
* داواكاری و پێشنیارت بۆلایەنی بەرپرس؟

- هیوادارم بەرپرس������انی وەرزش بەیەك چاو سەیری وەرزش بكەن بەتایبەتی 
یارییە تاكەكان.

* بۆچی گرنگی بەئاستی كچان نادرێت لەیاری پاسكیل سواری؟
-بەش بەحاڵی خۆم س������ێ تیپی كچانم دروس������ت كرد، هەمووی قوتابی 
كۆلێ������ژ و پەیمانگا بوون، زۆر یاریزانیش هەیە حەز بە یاری پاس������كیل 
سواری دەكات، بەڵام هاوكاری نییە بۆ تیپی كچان و هەندێك زەحمەتە 

دروست بكرێت.

حەمید ڕاهێنەری پاسكیل سواری هەڵبژاردەی كوردستان
مزەفەر 

بی
انە

ن ك
رزا

 كا
نە:

یما
د

 لەدایكبووی شاری هەولێری ساڵی 1970، لەماوەی زیاتر لە18ساڵ 

وەكو یاریزان خزمەتی یانەی هەولێ������ری كردووە، لەگەڵ چەندین یانە 

كاری كردووە بەمەبەستی خزمەتكردنی زیاتری یاری پاسكیل سواری 

لەكوردس������تان، چەندین یاریزانی پێگەیاندووە لەش������ارەكانی كوردستان 

لەهەردوو ئاس������تی كوڕان و كچ������ان و ماوەیەكی زۆرە وەكو ڕاهێنەری 

هەڵبژاردەی پاس������كیل سواری كوردستان دەستنیش������ان كراوە، ئێمەش 
دیمانەیەمان  ئ������ەم  لەگەڵی ئەنجامدا.لەنزیكەوە 

پاسكیل سواری كوردستان بوودجەی 
تایبەتی پێویستە

 لەشاری بەغدا بەسەرپەرشتی یەكێتی ناوەندی گۆڕەپان و مەیدانی عێراقی 
بە بەش������داری زیاتر لە80 یانەی ش������ارەكانی عێراق لە هەریەك لەئاستەكانی 
پێش������كەوتوان و لاوان و تازە پێگەیش������توان و بێچوە ش������ێران لەهەردوو ئاستی 
كوڕان و كچ������ان پاڵەوانیەتی گۆڕەپان و مەی������دان ئەنجامدرا، كە 12یانەی 
هەریەك لەش������ارەكانی هەولێر و سلێمانی و كەركوك بەشداربوون، پاڵەوانێتیەكە 
لەناوچەی جادرییەی شاری بەغدا بەڕێوە چوو، لەپاڵەوانێتیەكەش یاریزانانی 
بەش������داربوو ململانێی بەهێزیان دەكرد لەسەر بەدەس������تهێنانی پلەكانی 

پێش������ەوە، ئەنجامی كۆتاییش بەم ش������ێوەی خوارەوە 
بوو.

ئاستی پێشكەوتوان-كوڕان
1-یانەی جەیش

2-یانەی شورتە
ئاستی پێشكەوتوان-كچان

1-یانەی پێشمەرگەی سلێمانی 
2-یانەی موستەقبەل 

ئاستی لاوان-كوڕان
1-یانەی جەیش
2-یانەی كارەبا

ئاستی لاوان –كچان
1-یانەی سوهێرە

2-یانەی موسەیەب
3-یانەی كەیوان

ئاستی تازە پێگەیشتوان
1-یانەی نەوتی بەغدا
2-یانەی ئەلدیری

ئاستی تازەپێگەیشتوان-

كچان
1-یانەی زەعیم
2-یانەی دیالە

ئاستی بێچوە شێران-كوڕان
1-یانەی خالیدون

2-یانەی بەنی سەعید
ئاستی بێچوە شێران-كچان

1-یانەی كازمییە 
2-یانەی بیلادی

 ئ������ەوەی جێگای ئام������اژە پێكردنە 
جگە لەیانەی پێشمەرگەی سلێمانی 
لەئاس������تی كچان هیچ یانەیەكی تر 

ئەنجامی بەرچاوی بەدەستنەهێنا.

كچانی پێشمەرگەی سلێمانی باڵادەستی خۆیان نواند

لەپاڵەوانێتی كاراتی یانەو یاریزانانی وڵاتی مۆسكۆی پایتەختی 
ڕوسیا كوڕە كوردێكی كوردس������تان توانی لەكۆی گشت یاریزانە 
بەش������داربووەكان لەئاس������تی خۆی پلەی یەكەم و مەدالیای زێڕی 
بەدەس������ت بهێنێت، ئالان عەبدولرەحیم حامد ئ������ەوە كوڕە كوردەی 
لەدیكبووی س������اڵی 1997ی كوردس������تانە و بۆماوەی پێنج جار 
لەس������ەر یەك بۆتە پاڵەوانی یاری كاراتی لەسەر ئاستی مۆسكۆ، 
لەگش������ت پاڵەوانێتیەكانیش بەئاڵای كوردستانەوە دەركەوتووە، لەم 
بارەش������ەوە عەبدول ڕەحیم حامد باوك������ی یاریزانی بەتوانا ئالان بۆ 
فایلی وەرزش������ی گوڵان لەوڵاتی ڕوسیاوە گوتی »ئالان یەكێكە 
لەیاریزانە بەتواناكانی وڵاتی ڕوس������یا بۆ پێنج جار لەس������ەر یەك 
پاڵەوانی شاری مۆسكۆ بووە و ئەنجامی بەرچاوی بەدەستهێناوە، 
لەگش������ت پاڵەوانێتیەكان پلەی یەكەمی بەدەس������تهێناوە و ئاڵای 
كوردستان و وێنەی س������ەرۆكی هەرێمی كوردستان هێژا مەسعود 
بارزانی بەرز كرۆدتەوە«. باوكی ئالان گوتیش������ی ئێمە ش������انازی 
دەكەین كە كوردین و بەئالای كوردس������تانیش كوڕەكەم بەش������داری 
پاڵەوانیتیەكان دەكات لەڕوس������یا، لەئێس������تادا لەلایەن هەڵبژاردەی 
ڕوس������یاش داوای لێ كراوە بۆئەوەی یاری بۆهەڵبژاردەی ڕوسیا 

بكات، ئێستاش یاریزانی هەڵبژاردەی ڕوسیایە«.

كوڕە كوردێك دەبێتە یەكەمی 
كاراتی مۆسكۆ

هەفتەی ڕابردوو لەشاری سلێمانی یەكێتی تۆپی پێی كوردستان 
مەراس������یمی خەڵاتكردن������ی پاڵەوانانی خولی پل������ە نایابەكانی 
كوردستان لەسەر ئاستی لاوان ساز كرد، لەمەراسیمێكی قەشەنگدا 
بەئامادەبوونی مەلا بەختیار سەرۆكی لیژنەی ئۆڵۆمپی كوردستان 
و سەفین كانەبی سەرۆكی یەكێتی تۆپی پێی كوردستان و گشت 
ئەندامانی یەكێتیەكە و ژمارەیەكی بەرچاو لەدەزگا ڕاگەیاندنەكان 
و بەرپرسانی وەرزشی، ئاهەنگی دابەشكردنی خەڵاتەكانی خولی 
پلە نایابەكانی كوردس������تان لەسەر ئاس������تی لاوان بەڕێوەچوو، كە 
تیاییدا لاوانی یانەی س������لێمانی بۆ یەكەم جار لەمێژووی خۆیدا 
توانی پلەی یەكەم بەدەستبهێنێت و یانەی هەندرێن پلەی دووەمی 

بەدەستهێنا و یانەی كەركوك پلەی سێیەمی بەدەستهێنا.
جێگەی باسە خولی پلە نایابەكانی كوردستان لەسەر ئاستی لاوان 
ل������ە)14( یانە پێكهاتووە و لەدوا س������اتەكانی خولەكەدا پاڵەوانی 

كوردستان دەستنیشان كرا.

لاوانی یانەی سلێمانی خەڵات كران

مۆزەخانەی یانەی بەرش������لۆنە لەیاریگای كامب نو ئەو شوێنەیە كە هاندەرانی 
یانەی بلوگرانا دەتوانن لەنزیكەوە دەس������كەوتەكانی یانەی ناوبراو س������ەیر بكەن، 
ژمارەی پێوانەیی لەس������ەر ئاستی وڵاتی ئیسپانیا تۆمار دەكات بەبوونی یەكێك 

لەو مۆزەخانانەی كە زۆرترین میوانی هەبووە لەساڵی 2011.
رۆژنامەكانی ئیسپانیا ڕایانگەیاند كە ئەو مۆزەخانەیە لەناو یاریگای كامب نو 
پلەی س������ێیەمی لەسەر ئاستی وڵاتی ئیس������پانیا بەدەست هێنا لەڕووی ژمارەی 
میوانانەوە ل������ەدوای هەردوو مۆزەخان������ەی برادۆ و ڕینا س������ۆفیا، ڕاپۆرتەكان 

دووپاتیان كردەوە مۆزەخانەی بەرش������لۆنە لەساڵی 2011 دا )1626990( كەس 
س������ەردانیان كردووە ئەوەش وایكردووە كە ب������ڕی 25 ملیۆن یۆرۆ وەك داهات بۆ 

یانەكەی هەرێمی كەتالۆنیا دابین بكات.
بەم ژمارانە مۆزەخانەی یانەی بەرش������لۆنە داهاتەكەی بەڕێژەی 24% لەس������اڵی 
2011 زیادی كردووە بە بەراوردكردن لەگەڵ ساڵی 2010، واش چاوەڕوان دەكرێت 
داهاتەكە لەس������اڵی 2012 زیاتر بێت بەتایبەتی كە ڕێكخەرانی گەش������تەكانی 

گەشتیاری بۆ شاری بەرشلۆنە ئەم مۆزەخانەیان لەبەرنامەكانی خۆیان داناوە.

مۆزەخانەی یانەی بەرشلۆنە ژمارەی پێوانەیی تۆمار دەكات

پورتوگال جامی یۆرۆی دەوێت
ئەستێرەی یانەی ڕیال مەدرید كریستیانۆ ڕۆنالدۆ كاپتنی هەڵبژاردەی 
پورتوگال دووپاتیكردەوە كە ئامانجی سەرەكی هەڵبژاردەی وڵاتەكەی 
لەی������ۆرۆی 2012 كە هاوینی داهاتوو لەه������ەردوو وڵاتی پۆڵەندا و 
ئۆكرانیا ئەنجام دەدرێت، ململانێكردنە لەس������ەر جامی پاڵەوانەتیەكە، 
كریس������تیانۆ لەتۆڕی كۆمەڵایەتی تویتەر بەهاندەرانی هەڵبژاردەی 
پورتوگالی ڕاگەیاندووە كە ش������ەڕ دەكەن لەسەر جامەكەی یۆرۆی 
2012 و لەمباری������ەوە گوتی: ئەو ڕەنگانەی درێس������ی هەڵبژاردەی 
پورتوگال كە یاریزانەكان دەیپۆش������ن شەڕ دەكەن لەجامی نەتەوەكانی 
ئەوروپ������ا لەگ������ەڵ یەك ئامانج ك������ە ئەویش بەدەس������تهێنانی 

جامەكەیە.
هەڵبژاردەی پورتوگال كە لەپلەی شەشەمی باشترین 
هەڵبژاردەكانی جیهان دێت لەگروپی دووەمی یۆرۆی 
2012 یاری دەكات كە بەگروپی ئاسنین ناسراوە 
و یارییەكانی بەرامبەر هەڵبژاردەی ئەڵمانیا 
ل������ەڕۆژی 9ی حوزەی������ران و هەڵبژاردەی 
حوزەیران  13ی  ل������ەڕۆژی  دانیمارك 
و هەڵب������ژاردەی هۆڵەندا لەڕۆژی 
17ی حوزەیران یاری دەكات.

لەیاری هەموو ئەستێرەكان.. ڕۆژئاوا لەڕۆژهەڵاتی بردەوە
ئەس������تێرەكانی خولی  س������اڵانەی هەموو  لەیاری 
باس������كەی ئەمریكا NBA، هەڵبژاردەی ڕۆژئاوا 
بەئەنجام������ی 152 خ������اڵ بەرامب������ەر 149 خاڵ 
لەهەڵب������ژاردەی ڕۆژهەڵات������ی ب������ردەوە، یارییەكە 
لەش������اری ئۆرلاندۆ ئەنجامدرا بەئامادەبوونی 17 
هەزار كەس كە بۆ جاری 61مینە ئەم یارییە ڕێك 
دەخرێت، ڕاهێنەری هەڵبژاردەی ڕۆژئاوا س������كۆت 
برۆك������س بوو ك������ە ڕاهێنەری یان������ەی ئۆكلاهۆما 
س������یتی ساندەرە كە تیپەكەی لەپێشەنگی ناوچەی 
ڕۆژئاوا دێت لەو كات������ەی ڕاهێنەری هەڵبژاردەی 
ڕۆژهەڵات تۆم سیبۆدۆ بوو كە ڕاهێنەری یانەی 
مەیامی هیتە كە تیپەكەی لەپێش������ەنگی ناوچەی 

ڕۆژهەڵات دێت.
س������ەرەكییەكی هەردوو هەڵبژاردەكە  یاریزانە  پێنج 
نیش������ان  لەڕێگای دەنگدانی هاندەرانەوە دەس������ت 
دەكرێن و یاریزانەكانی یەدەگیش لەلایەن ڕاهێنەرەوە 
بانگهێش������ت دەكرێ������ن، لەیارییەكەدا كە س������یمای 
هێرش������بردنی پێوە دیار ب������وو یاریزانی هەڵبژاردەی 
ڕۆژئاوا كیڤن دۆرانت بەباشترین یاریزانی یارییەكە 
دەست نیشانكرا دوای ئەوەی 36 خاڵی تۆمار كردو 
7 تۆپی وەرگرتەوە، لەهەڵبژاردەی ڕۆژئاوا یاریزان 
كۆبی براینت 27 خاڵی تۆماركرد، لەهەڵبژاردەی 
ڕۆژهەڵاتی������ش یاریزان لیب������رۆن جێمس 36 خاڵی 
تۆماركرد، براینت بۆ س������اڵ 14یەمین لەسەر یەك 

بەشداری لەیاری هەموو ئەستێرەكان دەكات.

بەم س������ەركەوتنە و لەكۆی 61 یاری هەموو ئەس������تێرەكانی ڕۆژئاوا 
لە37 یاری سەركەوتنی بەدەست هێناوە بەرامبەر 24 سەركەوتن بۆ 

ڕۆژهەڵات، ئەمەش ئەنجامی یارییەكانی 10 ساڵە:
2003 لەئەتلانتا ڕۆژئاوا بردیەوە بەئەنجامی 155 – 145 خاڵ، 

كیڤن گارنێت باشترین یاریزان بوو
2004 لەلۆس ئەنجلۆس ڕۆژئاوا بردیەوە بەئەنجامی 136 – 132 

خاڵ، شاكیل ئۆنێل باشترین یاریزان بوو
2005 لەدەنیڤەر ڕۆژهەڵات بردی������ەوە بەئەنجامی 125 – 115 

خاڵ، ئالان ئیڤەرسۆن باشترین یاریزان بوو
2006 لەهیوستن ڕۆژهەڵات بردیەوە بەئەنجامی 122 – 

120 خاڵ، لیبرۆن جێمس باشترین یاریزان بوو
2007 ل������ەلاس فیگاس ڕۆژئاوا بردیەوە بەئەنجامی 153 

– 132 خاڵ، كۆبی براینت باشترین یاریزان بوو
2008 لەنیوئۆرلیانز ڕۆژهەڵات بردیەوە بەئەنجامی 134 – 

128 خاڵ، لیبرۆن جیمس باشترین یاریزان بوو
2009 لەفینك������س ڕۆژئاوا بردیەوە بەئەنجامی 146 – 119 خاڵ، 

كۆبی براینت باشترین یاریزان بوو
2010 لەدالاس ڕۆژهەڵات بردیەوە بەئەنجامی 141 – 139 خاڵ، 

دواین وێد باشترین یاریزان بوو
2011 لەل������ۆس ئەنجلۆس ڕۆژئاوا بردیەوە بەئەنجامی 148 – 143 

خاڵ، كۆبی براینت باشترین یاریزان بوو
2012 لەئۆرلان������دۆ ڕۆژئاوا بردیەوە بەئەنجامی 152 – 149 خاڵ، 

كیڤن دۆرانت باشترین یاریزان بوو

رافائیل نادال ئەستێرەی بەناوبانگی یاری 
تێنسی سەر زەوی ئیسپانی دووپاتیكردەوە 
كە یانەی ڕی������ال مەدرید لەم وەرزە نزیكترە 
لەبەدەس������تهێنانی خولی لالیگای ئیسپانیا 
نەك یانەی بەرش������لۆنە كە لەس������ێ ساڵی 

ڕابردوو نازناوەكەی بەدەستهێناوە.
ن������ادال بەوە ناس������راوە كە 
نزیكی  هاندەرێك������ی 
یانەی ڕیال مەدریدە، 

ی  ر كا ه������ۆ

دەستنیش������انكردنی یان������ەی ش������اهانە بۆ 
جیاوازی زۆری خاڵەكانی نێوان هەردوو یانە 
گەڕاندەوە كە گەیشتۆتە 10 خاڵ ئەوەش 
ئەركی یانەی بەرش������لۆنە لەپارێزگاریكردن 

لەنازناوەكە زۆر زەحمەت دەكات. 
لەچاوپێكەوتنێكی  ن������ادال  كاتدا  لەهەمان 
تەلەڤزیۆنیدا ستایش������ی ئاس������تی یانەی 
بەرش������لۆنەی ك������رد و ڕایگەیاند كە 
ڕێ������ز لەیانەی بلوگرانا دەگرێت، 
چونك������ە باش������ترین تیپ������ە 
لەجیه������ان و یاریزانان������ی 
مەدریدی  ڕیال  یانەی 
كەدەبێ  ئاگادارك������ردەوە 

وش������یار ب������ن لەیارییەكانی 
داهات������وودا، چونكە تا 
ئێستا نازناوی لالیگا 

یەكلانەبۆتەوە.

ڕیال نزیكە لەنازناوی لیگا

لەیەكەم یارییدا لەجامی یەكێتی ئاسیا

لەچوارچێوەی یارییەكانی جەولەی یەكەمی قۆناغی یەكەمی جامی 
یەكێتی ئاس������یا بۆ تۆپی پێی كۆمەڵەی دووەم، یانەی هەولێر س������بەی 
سێشەممە میوانداری یانەی كازمەی كوەێتی دەكات لەیارییەكی بەهێز 

و گرنگدا.
هەولێر بۆ ئەم یارییە ئامادەیە

دەس������تەی ڕاهێنەرانی یانەی هەولێر ئامادەباشی خۆیان بۆ ئەم یارییە 
نیش������اندا دوای ئەوەی لەخولی بژاردەی عێراق لەدواین یاریان بەرانبەر 
یانەی حدود توانیان س������ەركەوتن بەدەس������تبهێنن و لەپێشەنگی خولەكە 
بمێنن، بۆ ئەم مەبس������تەش دەس������تەی ڕاهێنەرانی یانەكە پشتی بەچوار 
یاریزانی پیشەگەر بەستووە، ئەویش هەریەكە لەیاریزانان نەدیم سەباغ-ی 
س������وری و عەبدولرەزاق حوسێن-ی سوری و ئیڤان بۆكینیا ئۆگەندی و 
ئیفی ئۆبۆدی نێجیری، لەهەمان كاتدا هیچ یاریزانێكی یانەكە تووشی 

پێكان نەهاتن و لەڕووی جەستەیەوە لەئامادە باشیدان.
كازمە-ی كوەێتی گەیشتە هەولێر

رۆژی یەكش������ەممە ش������اندی یانەی كازمەی كوەێتی بەفڕۆكەیەكی 
تایبەت گەیش������تە ش������اری هەولێر بۆئەوەی ڕووبەڕووی یانەی هەولێر 
ببێتەوە لەچوارچێوەی یارییەكانی جامی یەكێتی ئاسیا، شاندی 
یانەكە لە35 كەس پێكهاتووە، لەس������ەرۆك یانە و ئەندامانی 
دەس������تەی كارگێڕی و 28 یاریزان، كە تیاییدا 4 یاریزانی 
پیشەگەرە ئەویش یاریزانەكانی عومان و مەغریب و بەرازیل 

و گامبیا.
راهێنەری بەناوبانگ میلان ماتشالا 

ئەم  ڕاهێنەرایەت������ی 
پێش تیپە دەكات و 

بۆ  هاتنی 
هەولێر  ش������اری 
یانەی كازمەی كوەێتی 
بۆ  مەشقی  ئۆردوگایەكی 
لەش������اری  ماوەی 10 ڕۆژ 
دوب������ەی ئیمارات ئەنجام دا و یەك 
یاری دۆس������تانەی بەرانبەر یانەیەكی 
ئۆزبەكستانی ئەنجامدا و یارییەكەش 
دۆڕا،  بەئەنجامی )2-س������فر( گۆڵ 
لەوەرزی  كوەێت������ی  كازمەی  یانەی 
ئەمس������اڵی خولی نایابی كوێت-دا 
لەپلەی چوارەم������ی خولەكە دێت 
بەكۆكردنەوەی 10خاڵ لە8 یاری 
نازناوی  بەدەستهێنانی  و هیوای 
خولەك������ە لاواز ب������وو، چونك������ە 
لەگەڵ  خاڵ������ی   14 جی������اوازی 

خاوەنی پلەی یەكەم هەیە.
دەستەی ناوبژیوانی یارییەكە 

گۆڕا
دوای ئەوەی یەكێتی تۆپی پێی 
بڕیاری  ئێستا  ئاسیا ماوەیەك پێش 
دا دەستەیەكی ناوبژیوانانی بەحرێنی 

زی
رەم

ن 
ێبی

ر

سبەی هەولێر میوانداری كازمەی كــــــــــــــــــــــــــوەێتی دەكات

لەیەكەم یارییدا لەجامی یەكێتی ئاسیا

ببەن،  بەڕێوە  یارییەكە 
بەش������ێوەیەكی  ب������ەڵام 

كتوپڕ یەكێتی تۆپی پێی 
ئاسیا دوو ناوبژیوانی بەحرێنی 

ب������ۆ دوو ناوبژیوانی ئیماراتی گۆڕی، 
بەهۆی س������ەرنەكەوتنی ئەم دوو ناوبژیوان������ە بەحرێنیە لەتاقیكردنەوەی 
لێهاتوویی جەس������تەیی یەكێتی تۆپی پێی ئاسیا، دەستەی ناوبژیوانی 
یارییەكەی هەولێر و كازمەی كوەێتی پێكهاتووە لە)محەمەد عەبدوڵڵا 
ناوبژیوانی ناوەڕاس������ت )ئیمارات(، یاسر خەلیل )ئیمارات( یاریدەدەری 
یەكەم، س������ەید جەلال مەحف������وز )بەحرێن( یاریدەدەری دووەم، س������لێمان 

سەلامە )ئوردن( ناوبژیوانی چوارەم.
بۆ ئەم مەبستە دەس������تەی ناوبژیوانانی یارییەكە ڕۆژی یەكشەممە 
گەیش������تنە شاری هەولێر و لەنزیكەوە سەیری یاریگەی شەهید فرانسۆ 

هەریریان كرد.
سەرپەرشتیاری ئەمنی بۆ یارییەكە دەستنیشان كرا

دوای ئەوەی لەگەڵ ئەنجامدانی تیروپشكی جامی یەكێتی ئاسیا بۆ 
تۆپی پێی، یەكێتی تۆپی پێی ئاسیا هەڕەشەی گواستنەوەی یارییەكانی 
یانەی هەولێر-ی ك������رد بۆ دەرەوەی یاریگەی خۆی بەبیانووی خراپی 
ب������اری ئەمنی، بەڵام دوای چەند هەوڵ و كۆشش������ێكی زۆر یەكێتی 
تۆپی پێی ئاس������یا ڕەزامەندی لەسەر بەڕێوەچوونی یارییەكانی یانەی 
هەولێر دا لەنێو یاریگەی خۆی، بەڵام بڕیاری دا لەیارییەكی هەولێر و 
كازمەی كوەێتی سەرپەرشتیاری ئەمنی بۆ یارییەكە دەستنیشان بكات 
بۆ ئەوەی ئەم سەرپەرش������تیارە ئەمنییە لەنزیكەوە ئاگاداری بارودۆخی 
ئەمنی شاری هەولێر و هەرێمی كوردستان بێت و ڕاپۆرتێكی تێروتەسل 
ئاراستەی یەكێتی تۆپی پێی ئاسیا دەكات، ئەم سەرپەرشتیارە ئەمنییە، 

خەڵكی مالیزیایە.
كاتی یارییەكە و نرخی بلیتی هاتنە ژوورەوەی یاریگا دیاری كرا

س������بەی سێش������ەممە لەیاریگەی فرەنس������ۆ هەریری لەشاری هەولێر 
كاتژمێ������ر )6(ی ئێ������وارە یانەی هەولێر ڕووب������ەرووی یانەی كازمەی 
كوەێتی دەبێتەوە، بۆ ئەم مەبس������تە دەس������تەی كارگێڕی یانەی هەولێر 
نرخی بلیتی یارییەك������ەی تەرخان كرد بەبڕە پارەیەكی ڕەمزی ئەوەیش 
)2( ه������ەزار دینارە، چونكە بەپێ������ی ڕێنماییەكانی یەكێتی تۆپی پێی 

ئاسیا نابێت هاتنەژوورەوە بۆ جەماوەر لەم یارییە بەخۆڕایی بێت.
یاریزانان داوای ئامادەبوونی جەماوەر دەكەن

یاریزانانی یانەی هەولێر بۆ یارییەكەی سبەی سێشەممە پەیامێكیان 
ئارستەی جەماوەری یانەی هەولێر كرد، كاتێك داوایان كرد ژمارەیەكی 
بەرچاوی جەماوەری یانەی هەولێر لەنێو یاریگەی فرەنس������ۆ هەریری 
ئامادە بن بۆ هاندانی یانەی هەولێر و پاڵپش������تی یانەكە بكەن، چونكە 
یانەی هەولێر لەیارییەكەی سێش������ەممە پێویستی بەپاڵپشتی جەماوەر 
هەی������ە و بەب������ێ جەماوەر یاریزان������ان ناتوانن هیچ ش������تێك بكەن، واش 
چاوەڕوان دەكرێت ڕۆژی سێش������ەممە ژمارەیەكی زۆر لەهاندەران لەنێو 

یاریگە ئامادە بن.
جێگەی باس������ە یانەی هەولێر لەجامی یەكێتی ئاس������یا لەكۆمەڵەی 
دووەم شانبەش������انی یانەكانی )كازمەی كوەێتی، عەروبە-ی یەمەنی، 

ئیست بەنگالی هیندی( یاری دەكات.

سبەی هەولێر میوانداری كازمەی كــــــــــــــــــــــــــوەێتی دەكات
دوای بەش������داریكردنێكی س������ەركەوتووی هەڵب������ژاردەی لاوانی 
پایسكیل سوارانی عێراق لەپاڵەوانیەتی پایسكیل سوارانی ئاسیا 
كە لەوڵاتی مالیزیا بەڕێوەچوو، یاریزانی یانەی برایەتی )سوهێل 
سامی( توانی پلەی دەیەم بەدەست بێنێت لەسەر ئاستی وڵاتانی 
ئاس������یا كە لەگەڵ پلەی یەكەم تەنیا )50( چركەی جیاواز بوو، 
هەرسێ یاریزانی لاوای عێراق )ئاری یوسف و هونەر تەحسین و 
محەمەد بەكر( كە سەرجەمیان كوردن و لەریزی یانەی برایەتین 
ئەوانیش دوای یاریزان )سوهێل س������امی( توانیان پلەكانی دووەم 
و س������ێیەم و چوارەم بەدەست بێنن، بەم شێوەیەش كوڕانی پایسكیل 
سواری یانەی برایەتی لەسەر ئاستی لاوان هەڵبژاردەی عێراقیان 
ب������ۆ خۆیان داگیر كرد و كردی������ان بەیانەی برایەتی و لەمبارەیەوە 
جێگری یانەی وەرزش������ی برایەتی )بەكر بەهرام( وتی: بێگومان 
یان������ەی برایەت������ی مێژووێكی پ������ڕ دەس������تكەوت و ئەزموونێكی 
دەوڵەمەندی هەیە لەم یارییە لەسەرەتای دامەزراندنی ئەم یانەیە و 
تا ئێستاش بەردەوامە، بێگومان ئەمەش بۆ دوو هۆكاری گرنگ 
دەگەڕێتەوە، یەكەمیان كارایی سەرۆك و دەستەی كارگێڕی ئەم 
یانەی������ە و خۆماندووكردن و هزر و توان������ای ڕاهێنەران و یاریزانە 
ئازیزەكان، جێگای ئاماژەپێكردنە بەمەبەس������تی خۆئامادەكردن بۆ 
پاڵەوانیەتی وڵاتانی عەرەبی كە بڕیارە مانگی داهاتوو لەوڵاتی 
ئیماڕات بەڕێوەبچێت، شاندی هەڵبژاردەی پایسكیل سواری كوڕان 
و كچانی عێراق  بەرەو وڵاتی ئێران بەڕێكەوتن بۆ ئۆردوگایەكی 
مەشق و ڕاهێنان، لەمبارەیەوە )كوێستان عەزیز( سەرپەرشتیاری 
پایس������كیل س������واری یانەی برایەتی وتی: بەڵی بۆ ئەم مەشق و 
ڕاهێنانە كە لەوڵاتی ئێ������ران بەڕێوەدەچێت لەكۆی )10( یاریزان 
ش������ەش یاریزانی یانەی برایەتییە كە بریتین لە)دەوەن حوس������ێن و 
نیان یاس������ین و سوهێل سامی و ئاری یوسف و هونەر تەحسین و 
محەمەد بەكر( و دوو یاریزانی یانەی نەورۆز بەناوەكانی )زریان 
عەتا و سۆز دڵشاد( و یاریزان )سێوە محەمەد( لەیانەی فەتاتی 
كەركوك كە ب������ۆ یانەی نەورۆز یاری دەكات، ل������ەم پاڵەوانیەتیە 
یاریزان )مس������تەفا عومەر( لەیانەی موس������ڵ ب������ۆ یانەی یاری 
دەكات، ش������ایانی باس������ە كوڕان و كچانی كوردستان سەدا سەدی 
پێكهاتەی هەڵبژاردەی عێراق پێك دێنن كە بەم شێوەیەیە، یانەی 
برایەتی 60% هەڵبژاردەی عێراق پێك دێنن و یانەی نەورۆز %30 

پێك دێنن و یانەی هەولێر 10%ی پێكهاتەكە پێك دێنن. 

پایسكیل سواری برایەتی
هەڵبژاردەی عێراق كۆنتڕۆڵ دەكەن


